
                   DECRETO DE DECLARACIÓN DE EMERXENCIA POR SECA OU ESCASEZA HÍDRICA

DECRETO DA ALCALDÍA POLA QUE SE DECLARA A SITUACIÒN DE EMERXENCIA POR SECA E
ESCASEZA HÍDRICA ASÍ COMO ADOPTAR DE MEDIDAS EXTRAORDINARIAS DE RESTRICIÓN DE
AGUA                                        Expediente Tedec núm.: 2026/X998/000084
                                                           Expediente Tedec decreto.: 2026/G003/001341

OS FEITOS

1.-  Logo  de  ver  a  comunicación  que realiza  a  empresa adxudicataria  do  servizo  de  abastecemento
domiciliario de auga: 

2.- A persistente falta de precipitacións provocou un descenso crítico nos niveis de captacións de auga
soterrada e superficial  que provoca unha diminución severa dos recursos hídricos dispoñibles para o
abastecemento dos núcleos de poboación aos que abastece este servizo.

3.- Consta no expediente a comunicación que emite a empresa adxudicataria do Servizo Municipal de
Augas no que se constata de forma obxectiva a insuficiencia dos recursos hídricos dispoñibles para
garantir a subministración domiciliaria ordinaria de auga potable, acadando o limiar de alerta/emerxencia. 

4.- É imperativo a salvagarda a auga de consumo humano e gandeiro fronte a usos secundarios ou
recreativos, dada a relevancia socioeconómica das explotacións agropecuarias locais.

5.- Que para facer fronte a esta situación e garantir o abastecemento á poboación de forma prioritaria,
resulta  indispensable  adoptar  medidas  extraordinarias  de  restrición  de  consumo,  así  como executar
urxentemente actuacións e infraestruturas de emerxencia.

6.- O interese municipal principal é garantir o abastecemento humano básico e acadar os obxectivos de
redución de consumos fixados entre un 15 % e o 25 %, como se indica na comunicación da empresa
adxudicataria do servizo municipal de Augas.

 

AS CONSIDERACIÓNS TÉCNICAS E XURÍDICAS

A normativa aplicable: 

 A Lei 7/1985, do 2 de abril, reguladora das bases do réxime local, artigo 21.1.m.
 A  Lei  9/2017,  do  8  de  novembro,  de  contratos  do  sector  público,  pola  que  se  traspoñen  ao

ordenamento xurídico español as directivas do Parlamento Europeo e do Consello 2014/23/UE e
2014/24/UE, do 26 de febreiro de 2024, (en diante LCSP), en concreto o artigo 120 que regula o
réxime de contratación de emerxencia para situacións que supoña un perigo grave e inmediato para
as persoas e os bens.

 A Lei 9/2019, do 11 de decembro, de medidas de garantía do abastecemento en episodios de seca e
en situación de risco sanitario, (DOG núm. 6 do 10/01/2020 e BOE núm. 60 do 11/03/2023), que
establece a obrigatoriedade dos municipios de adoptar medidas de aforro e xestión eficiente da auga.

 O Plan de Seca da Demarcación Hidrográfica Galicia-Costa.
 As competencias atribuídas a esta Alcaldía polo artigo 21.1 da Lei 7/1985.
 A comunicación da empresa adxudicataria do servizo de abastecemento domiciliario de auga, Veolia,

referente ao descenso crítico do caudal de captación do río Abuín e os depósitos reguladores.

De acordo con todo o indicado, RESOLVO:

Primeiro.-  Declarar de xeito formal a  situación de emerxencia hídrica/seca en todo o municipio  de
Santa Comba, debido á grave escaseza de recursos motivada pola seca.

Segundo.- Adoptar as medidas e restricións necesarias e frecuentes nestes casos: 

Prohibir con carácter inmediato os usos non esenciais de auga potable da rede pública, quedando
terminantemente prohibido:

Prohibición de usos non esenciais:

1. A rega de hortos, xardíns e calquera espazo verde e deportivo, de carácter público ou privado.
2. O lavado de vehículos, maquinaria ou limpeza de viarios e fachadas mediante mangueiras.

3. A rega ou baldeo de viarios, rúas, sendas e beirarrúas, de carácter público ou privado. Exceptúase
actuacións puntuais ou urxentes que así o requirise.

4. O enchido ou reenchido de piscinas públicas ou privadas e instalacións de almacenamento hídrico
non vinculadas á actividade prioritaria.

5. A prohibición do uso de auga potable en piscinas desmontables ou inchables.
6. O lavado de vehículos, (agás en establecementos autorizados).
7. O uso de fontes ornamentais.
8. Instalacións de refrixeración e acondicionamento que non teñan sistema de recuperación ou circuíto

pechado.
9. A prohibición de enlazar redes de auga de abastecemento domiciliario coas procedemento de pozos,

podendo, no caso de infracción, suprimirse a subministración por razóns sanitarias.

As limitacións en instalacións:

A redución do consumo en dependencias municipais, duchas públicas ou praias fluviais, e control da
presión nas redes de distribución se a gravidade o esixe.

O chamamento á veciñanza e persoas usuarias deste servizo:

Petición expresa de colaboración veciñal e uso responsable da auga da rede municipal.

Terceiro.-  Autorizar  e  facultar  aos  servizos  técnicos da  empresa  adxudicataria  para  executar
regulacións de presión ou cortes temporais programados na rede se os niveis dos depósitos non garanten
a continuidade do servizo, o que se comunicará previamente á veciñanza. 

Cuarto.- Aprobar a  tramitación de emerxencia,  ao abeiro  do  artigo  120 da  LCSP,  das actuacións
necesarias para paliar a situación

 Execución de sondaxe de emerxencia na zona do río Abuín ou naqueles que fose precisas para
manter o servizo nas condicións debidas.

 Alugueiro de camións cisterna para a subministración aos núcleos do municipio que precisen este
servizo prioritario.

 Obras de mellora da rede de distribución para redución de fugas.
 Todo tipo de materiais,  utensilios ou maquinaria  de todo tipo que sexan precisas para manter o

servizo nas mínimas condicións posibles e que se contemplen como emerxencia.

Quinto.-  Publicar este decreto no Taboleiro de Anuncios da Sede Electrónica municipal así como os
Bandos da Alcaldía para o xeral  coñecemento e obrigado cumprimento da veciñanza, para a que se
solicita súa máxima colaboración e responsabilidade no consumo doméstico.

Sexto.- Dar conta a Augas de Galicia para os efectos oportunos.

Sétimo.- Dar conta ao Pleno da Corporación municipal na primeira sesión que realice.

Santa Comba, na data da sinatura dixital

O alcalde accidental                               Dou fe
(P.D. no decreto da alcaldía núm. 1243/2026 do 22/07/2026)  A secretaria xeral 

Pablo Negreira Souto Cristina Alonso Losada

